
ANNOTATSIYA 
Ushbu maqolada klinik farmakologiya fanini o‘qitishda talaba markazli yondashuvning 

afzalliklari va uni amaliyotga tadbiq etishning innovatsion usullari ko‘rib chiqiladi. An’anaviy 
o‘qitish metodlaridan farqli o‘laroq, talaba markazli o‘quv modeli talabalarni faollikka, mustaqil 
fikrlashga, klinik holatlarni tahlil qilishga va amaliy qarorlar qabul qilishga yo‘naltiradi.  
 Kalit so‘zlar (Keywords): klinik farmakologiya, innovatsion ta’lim, talaba markazli 
yondashuv, interaktiv o‘qitish, PBL (muammo asosida o‘qitish), klinik tafakkur, simulyatsion 
trening, tibbiy ta’lim, kasbiy kompetensiyalar. 

ИННОВАЦИОННАЯ ОБРАЗОВАТЕЛЬНАЯ МОДЕЛЬ В КЛИНИЧЕСКОЙ  
ФАРМАКОЛОГИИ: СТУДЕНТОЦЕНТРИРОВАННЫЙ ПОДХОД 

  
АННОТАЦИЯ 

 В данной статье рассматриваются преимущества студентоцентрированного подхода в 
преподавании клинической фармакологии и инновационные методы его внедрения в 
образовательный процесс. В отличие от традиционных методов обучения, 
студентоцентрированная модель направлена на активизацию студентов, развитие их 
самостоятельного мышления, навыков анализа клинических ситуаций и принятия 
практических решений.  
 Ключевые слова: клиническая фармакология, инновационное обучение, 
студентоцентрированный подход, интерактивное обучение, PBL (обучение на основе 
проблем), клиническое мышление, симуляционное обучение, медицинское образование, 
профессиональные компетенции. 

INNOVATIVE EDUCATIONAL MODEL IN CLINICAL PHARMACOLOGY: STUDENT-
CENTERED APPROACH 

 ABSTRACT 
 This article explores the advantages of a student-centered approach in teaching clinical 
pharmacology and the innovative methods for its implementation in practice. Unlike traditional 
teaching methods, the student-centered educational model focuses on encouraging student 
engagement, independent thinking, analysis of clinical cases, and decision-making skills.  
 Keywords: clinical pharmacology, innovative education, student-centered approach, 
interactive teaching, PBL (problem-based learning), clinical reasoning, simulation training, medical 
education, professional competencies. 
  

 Kirish. Zamonaviy tibbiy ta’lim tizimida fanlararo integratsiyalashuv, amaliy 
ko‘nikmalarga asoslangan yondashuv va raqobatbardosh kadrlar tayyorlash dolzarb masalaga 
aylangan. Ayniqsa, klinik farmakologiya kabi klinik qaror qabul qilishni, dori vositalarining to‘g‘ri 
qo‘llanilishini va individual bemorga yo‘naltirilgan terapiya tanlashni talab qiladigan fanlar 
bo‘yicha ta’lim jarayonini yangilash zarurati kuchaymoqda. 

 An’anaviy ma’ruza va seminarlar orqali o‘qitish uslublari, odatda, talabani passiv tinglovchi 
sifatida shakllantirib, uning mustaqil fikrlashi, klinik tafakkuri va amaliy qaror qabul qilish 
ko‘nikmalarini еtarli darajada rivojlantirmaydi. Shu boisdan, dunyo bo‘yicha еtakchi tibbiy ta’lim 
muassasalari tomonidan talaba markazli yondashuv asosida qurilgan innovatsion o‘quv modellari 
keng joriy etilmoqda. 

 Talaba markazli yondashuvda o‘quv jarayonining markazida o‘qituvchi emas, balki 
talabaning o‘zi, uning faolligi, tanqidiy fikrlashi, mas’uliyatli qaror qabul qilish qobiliyati turadi. 
Ushbu maqolada klinik farmakologiya fanini o‘qitishda aynan talaba markazli yondashuvning 
samaradorligi, afzalliklari va amaliy joriy etish usullari yoritiladi. 

 Adabiyotlar tahlili. So‘nggi yillarda tibbiy ta’limda talabani o‘quv jarayonining markaziga 
qo‘yish konsepsiyasi keng tarqalmoqda. Jahon sog‘liqni saqlash tashkiloti (WHO) va boshqa 
xalqaro tibbiy ta’lim tashkilotlari tomonidan talaba markazli yondashuv tibbiy ta’lim sifatini 
oshirishning muhim omillaridan biri sifatida e’tirof etilgan [1,2,20,21]. 

 Ko‘plab xorijiy tadqiqotlar shuni ko‘rsatadiki, problemga asoslangan o‘qitish (PBL), 
simulyatsion treninglar, kichik guruhlarda muhokama, va refleksiya asosida o‘rganish metodlari 
klinik fanlarda, ayniqsa klinik farmakologiyada talabalarning bilimni amaliyotga tatbiq etish 
darajasini sezilarli oshiradi [3,4,11]. 

 Misol uchun, BEME (Best Evidence Medical Education) tahlillarida interaktiv va talaba 
markazli metodlarning an’anaviy ma’ruzalarga nisbatan samaradorligi 25–35% ga yuqori ekani 
ta’kidlangan [5,14,16]. Shuningdek, Lancet Commission on Health Professionals for the 21st 
Century hisobotida zamonaviy tibbiy ta’limda interaktivlik, kasbiy kompetensiyalar, va klinik 
fikrlashni rivojlantirish ustuvor yo‘nalish sifatida ko‘rsatilgan [6,13,15]. 

 O‘zbekiston Respublikasida ham 2020 yildan boshlab oliy tibbiy ta’limda kompetensiyaga 
asoslangan yondashuvni joriy etish ishlari boshlangan bo‘lib, ko‘plab oliy ta’lim muassasalari 
ushbu yondashuvni o‘zlashtirishga kirishdi. Ammo, talaba markazli modelni to‘liq joriy etish uchun 
metodik qo‘llanmalar, o‘qituvchilar malakasini oshirish, va zamonaviy texnologiyalar asosidagi 
didaktik materiallar еtarlicha shakllanmagan [7,10,17,19,20]. Bundan tashqari, klinik 
farmakologiyada simulyatsion o‘qitish usullari — masalan, virtual bemor modullari, dori dozasi 
hisoblash trenajyorlari, va farmakoterapiya bo‘yicha interaktiv stsenariylar — xorijda keng 
qo‘llanilsa-da, ularning mahalliy ta’lim tizimidagi tatbiqi hali keng emas [8,9,11,12,18]. 

 Yuqoridagi adabiyotlar asosida xulosa qilish mumkinki, talaba markazli yondashuv klinik 
farmakologiya fanini samarali o‘qitishda asosiy innovatsion yo‘nalishlardan biri hisoblanadi. Bu 
yondashuv orqali nafaqat nazariy bilim, balki klinik tafakkur, amaliy ko‘nikma va muloqot 
madaniyati ham shakllanadi. 

 Tadqiqot metodologiyasi. Ushbu tadqiqotda klinik farmakologiya fanini o‘qitishda talaba 
markazli yondashuv asosida yaratilgan innovatsion o‘quv modelining samaradorligini baholash 
maqsad qilingan. Tadqiqot eksperimental va kuzatuv metodlariga asoslangan holda olib borildi. 

 Tadqiqot obyekti va predmeti: Tadqiqot obyektini Alfraganus universitetining davolash ishi 
yo‘nalishida tahsil olayotgan 3-bosqich talabalar tashkil etdi (jami 60 nafar). Predmet sifatida klinik 
farmakologiyani o‘qitish jarayoni va undan olinayotgan natijalar o‘rganildi. Tadqiqot davomida 
talabalar tasodifiy ikkita guruhga ajratildi: nazorat guruhi (30 nafar) — an’anaviy o‘qitish uslublari 
asosida ta’lim oldi (ma’ruza, frontal seminar), hamda tajriba guruhi (30 nafar) — talaba markazli 
yondashuv asosida, ya’ni interaktiv darslar, PBL (muammo asosida o‘qitish), kichik guruhli 
muhokamalar va simulyatsion mashg‘ulotlar asosida o‘qitildi. 

 Qo‘llanilgan usullar: 
Didaktik tajriba – ikki xil o‘qitish modelining samaradorligini taqqoslash; 
Test sinovlari – har ikki guruhda dastlabki va yakuniy bilim darajasi baholandi; 
So‘rovnoma va intervyular – talabalar fikrini aniqlash uchun anonim shaklda o‘tkazildi; 
Tahliliy-statistik usullar – natijalarni SPSS dasturi yordamida matematik-statistik qayta 

ishlash (o‘rtacha qiymatlar, dispersiyalar, p<0.05 asosida ishonchlilik darajasi baholandi). 
 Tadqiqot muddati va o‘tkazilgan joyi: Tadqiqot 2024-yil sentabr oyidan 2025-yil may oyiga 

qadar Alfraganus universiteti tibbiy ta’lim fakultetida o‘tkazildi. 
 Muhokama va natijalar. O‘tkazilgan tadqiqot natijalari shuni ko‘rsatdiki, talaba markazli 

yondashuv asosida tashkil etilgan ta’lim klinik farmakologiya fanini o‘zlashtirishda an’anaviy 
o‘qitish metodlariga nisbatan yuqori samaradorlikka ega. 

 Bilim darajasi bo‘yicha taqqoslash: Tajriba guruhida o‘quv kursi yakunida o‘tkazilgan test 
natijalarida o‘rtacha ball 87,3 ± 4,1 bo‘lgan bo‘lsa, nazorat guruhida bu ko‘rsatkich 74,5 ± 5,8 ni 
tashkil etdi (p<0.05). Bu esa talaba markazli o‘qitish modeli o‘zlashtirish darajasini sezilarli 
oshirganini ko‘rsatadi. 

 Klinik tafakkur va muammoli vaziyatlarni hal qilish ko‘nikmalari: Tajriba guruhidagi 
talabalar klinik holatlar asosida berilgan topshiriqlarda: 

 dori vositalarini to‘g‘ri tanlash, 
 dozani hisoblash, 
 nojo‘ya ta’sirlarni aniqlash, 
 farmakoterapiyani individuallashtirish kabi masalalarda 

mustaqil ravishda to‘g‘ri qaror qabul qilish ko‘nikmasini ko‘rsatdi. Ularning 82% klinik 
holatlar yuzasidan to‘g‘ri qaror qabul qilgan bo‘lsa, nazorat guruhida bu ko‘rsatkich 61% ni 
tashkil etdi. 
 Talabalar fikrlari (so‘rovnoma asosida): Tajriba guruhidagi talabalar quyidagi fikrlarni 

bildirdilar: 
 90% — darslar qiziqarli va interaktiv o‘tgani sababli o‘zlashtirish darajasi oshganini aytdi; 
 87% — kichik guruhlarda ishlash klinik tafakkurni rivojlantirishga yordam berganini qayd 

etdi; 
 79% — simulyatsion mashg‘ulotlar real amaliyotga yaqin tajriba berganini ta’kidladi. 

 Nazorat guruhi talabalarining asosiy e’tirozi – ma’ruzalar zerikarli va passiv o‘tishi, bilimlar 
amaliyotda qo‘llanilishiga ishonch pastligi bo‘ldi. 

 Muhokama: Olingan natijalar xalqaro ilmiy adabiyotlarda keltirilgan ma’lumotlar bilan 
hamohang. Masalan, Dolmans va hammualliflari (2005) tomonidan o‘tkazilgan tadqiqotda PBL 
asosidagi yondashuv talabalarda mustaqil o‘rganish, amaliy qaror qabul qilish va kasbiy 
kompetensiyalarni shakllantirishda samaraliroq ekanligi qayd etilgan. 

Bizning tadqiqotda ham shunga o‘xshash xulosalarga kelindi: talaba markazli yondashuv 
nafaqat bilim, balki fikrlash, baholash, qaror qabul qilish va jamoaviy ishlash kabi muhim klinik 
ko‘nikmalarni shakllantiradi. 

 Xulosa va takliflar. O‘tkazilgan tadqiqot va amaliy tajriba natijalari shuni ko‘rsatdiki, 
talaba markazli yondashuv klinik farmakologiya fanini o‘qitishda yuqori samaradorlikka ega bo‘lib, 
u:  

      talabalarni ta’lim jarayonining faol ishtirokchisiga aylantiradiklinik tafakkur, tanqidiy 
fikrlash va muammoli vaziyatlarni hal qilish ko‘nikmalarini rivojlantiradi; 

darslarni interaktiv, mazmunli va amaliyotga yaqinlashtiradi; 
kasbiy kompetensiyalarni shakllantirishda muhim rol o‘ynaydi. 
 Ushbu o‘quv modeli an’anaviy o‘qitish usullariga nisbatan samaraliroq bo‘lib, zamonaviy 

tibbiy ta’lim talablariga to‘liq javob beradi. 
 Takliflar: 
1. Klinik farmakologiya fanini o‘qitishda talaba markazli yondashuvni bosqichma-

bosqich joriy etish, ayniqsa klinik bosqichdagi talabalar uchun. 
2. O‘qituvchilar malakasini oshirish kurslari va seminarlar orqali innovatsion 

metodlarni o‘rgatish (PBL, simulyatsiya, kichik guruhlarda o‘qitish). 
3. Virtual o‘quv resurslari, simulyatsion platformalar va interaktiv topshiriqlar asosida 

o‘quv modullarini ishlab chiqish. 
4. Talabalarning ta’lim jarayonidagi faolligini doimiy monitoring qilish va baholash 

tizimiga formatif yondashuvni kiritish. 
5. O‘zbekistonning tibbiyot oliy ta’lim muassasalarida talaba markazli o‘qitish 

konsepsiyasini umumlashtirish va milliy ta’lim standartlariga integratsiya qilish. 

